ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԱՅԻՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ

	1. Հայաստանի գործատուների հանրապետական միություն
	28.04.2022 թ.

	
	N 45

	Ի պատասխան Ձեր ՌՍ/ԺՍ-1-3/11657-22 առ 28.04.2022թ. նամակի «Աշխատանքային օրենսգրքում լրացում կատարելու մասին» օրենքի նախագծի վերաբերյալ առարկություններ չունենք։
	
	

	2. Հայաստանի արդյունաբերողների և գործարարների միություն
	29.04.2022 թ.

	
	N 56

	Ի պատասխան Ձեր ՌՍ/ԺՍ-1-3/11657-22 առ 28.04.2022 գրության հայտնում ենք, որ «Աշխատանքային օրենսգրքում լրացում կատարելու մասին» օրենքի նախագծի վերաբերյալ առաջարկություններ և դիտողություններ չունենք։
	
	

	3. Հայաստանի Արհմիությունների կոնֆեդերացիա
	02.05.2022 թ.

	
	N 05-01/12

	«Աշխատանքային օրենսգրքում լրացում կատարելու մասին» օրենքի նախագծի վերաբերյալ առաջարկություններ և դիտողություններ չունենք։
	
	

	4. ՀՀ վարչապետի աշխատակազմի տեսչական մարմինների աշխատանքների համակարգման գրասենյակ
	02.05.2022 թ.

	
	N /51.36/13823-2022

	Ի պատասխան Ձեր՝ 2022 թվականի ապրիլի 18-ի N ՄՆ/ԺՍ-1-3/11663-2022 գրության՝ հայտնում եմ, որ «Աշխատանքային օրենսգրքում լրացում կատարելու մասին» օրենքի նախագծի վերաբերյալ առաջարկություններ և դիտողություններ չկան։
	
	

	5. Առողջապահական և աշխատանքի տեսչական մարմին
	02.05.2022 թ.

	
	N 01/7635-2022

	Հայտնում եմ, որ  «ՀՀ աշխատանքային օրենսգրքում լրացում կատարելու մասին» ՀՀ օրենքի նախագծի վերաբերյալ առաջարկություններ և դիտողություններ չկան։
	
	

	6. ՀՀ ֆինանսների նախարարություն
	06.05.2022 թ.

	
	N 01/11-4/8091-2022

	ՀՀ ֆինանսների նախարարությունն  ուսումնասիրել է «Աշխատանքային օրենսգրքում լրացում կատարելու մասին» օրենքի նախագիծը և հայտնում է, որ առաջարկություններ և դիտողություններ չունի։
	
	





	7. ՀՀ արդարադատության նախարարություն
	06.06.2022 թ.

	
	N //24067-2022

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ 
«Հայաստանի Հանրապետության աշխատանքային օրենսգրքում լրացում կատարելու մասին» Հայաստանի Հանրապետության օրենքի նախագծի վերաբերյալ 
	

	 «Հայաստանի Հանրապետության աշխատանքային օրենսգրքում լրացում կատարելու մասին» Հայաստանի Հանրապետության օրենքի նախագծի (այսուհետ՝ նախագիծ) վերաբերյալ ներկայացնում ենք հետևյալ դիտողություններն ու առաջարկությունները.
1. Նախագծով նախատեսվում է Հայաստանի Հանրապետության աշխատանքային օրենսգրքի 178-րդ հոդվածը լրացնել նոր՝ 3.1-ին մասով՝ հետևյալ բովանդակությամբ.
«3.1. Պետական և տեղական ինքնակառավարման մարմին չհամարվող բյուջետային հիմնարկների աշխատողներին բարձրլեռնային վայրերում աշխատելու համար սույն հոդվածի 3-րդ մասի 6-րդ պարբերությամբ սահմանված լրավճար վճարելու կարգը սահմանում է Հայաստանի Հանրապետության կառավարությունը։»։
Նախագծին կից հիմնավորման համաձայն՝ Վարչապետի 05.11.2021 N 02/10.3/37766-2021 հանձնարարականի կատարման շրջանակներում իրավական հիմնավորվածության ապահովման համատեքստում առկա է Կառավարության 22.10.2015 N 1222-Ն որոշման համար Աշխատանքային օրենսգրքի 178-րդ հոդվածում կոնկրետ լիազորող նորմ ամրագրելու անհրաժեշտություն, որով էլ պայմանավորված է «Աշխատանքային օրենսգրքում լրացում կատարելու մասին» օրենքի նախագծի (այսուհետ՝ Նախագիծ) մշակումը։ Այս առումով հարկ է նկատել, որ պետական և տեղական ինքնակառավարման մարմին չհամարվող բյուջետային հիմնարկների աշխատողներին բարձրլեռնային վայրերում աշխատելու համար լրավճար սահմանելու մասով ուղիղ լիազորող նորմ Կառավարության համար նախատեսված չէ: Նախագծով առաջարկվում է կատարել համապատասխան օրենսդրական փոփոխություն, որի արդյունքում Կառավարության կողմից արդեն իսկ ընդունված որոշման համար կապահովվի նման որոշում ընդունելու համար օրենքով սահմանված լիազորող հստակ նորմի առկայությունը։
Նախագծին կից ներկայացված հիմնավորումից պարզ է դառնում, որ Նախագիծը մշակվել է ՀՀ կառավարության 2015 թվականի հոկտեմբերի 22-ի «Պետական և տեղական ինքնակառավարման մարմին չհամարվող բյուջետային հիմնարկների աշխատողներին բարձրլեռնային վայրերում աշխատելու համար լրավճար վճարելու մասին» N 1222-Ն որոշման համար կոնկրետ լիազորող նորմ ամրագրելու նպատակով:
Այս առումով հարկ ենք համարում անդրադառնալ հետևյալ իրավակարգավորումներին: Այսպես՝
ՀՀ աշխատանքային օրենսգրքի 178-րդ հոդվածի 3-րդ մասի համաձայն՝ Աշխատավարձը ներառում է հիմնական աշխատավարձը և գործատուի կողմից աշխատողին իր կատարած աշխատանքի դիմաց տրված լրացուցիչ աշխատավարձը:
/…./
Լրացուցիչ աշխատավարձը սույն օրենսգրքով, օրենքով, այլ նորմատիվ իրավական ակտերով, կոլեկտիվ կամ աշխատանքային պայմանագրով, գործատուի իրավական ակտով սահմանված հիմնական աշխատավարձի նկատմամբ հաշվարկվող հավելումները, հավելավճարները, լրավճարները և պարգևատրումներն են:
/…./
Լրավճարը, կոլեկտիվ կամ աշխատանքային պայմանագրերով, գործատուի իրավական ակտով նախատեսված դեպքերում և չափերով հիմնական աշխատավարձից, հավելումից, հավելավճարից և պարգևատրումից բացի, աշխատողին վճարվող ցանկացած ձևի վարձատրությունն է:
ՀՀ աշխատանքային օրենսգրքի 5-րդ հոդվածի 1-ին մասի համաձայն՝ 
1. Գործատուի ներքին և անհատական իրավական ակտերն ընդունվում են հրամանների կամ կարգադրությունների, իսկ օրենսդրությամբ սահմանված դեպքերում` այլ իրավական ակտերի տեսքով:
Վերոգրոհիշյալ իրավակարգավորման բովանդակային վերլուծությունից պարզ է դառնում, որ լրավճարը գործատուի հրամանով կամ կարգադրությամբ կամ այլ իրավական ակտով նախատեսված դեպքերում և չափերով աշխատողին վճարվող ցանկացած ձևի վարձատրությունն է, մինչդեռ նախագծով նախատեսվում է ՀՀ կառավարությանը վերապահել պետական և տեղական ինքնակառավարման մարմին չհամարվող բյուջետային հիմնարկների աշխատողներին բարձրլեռնային վայրերում աշխատելու համար լրավճար վճարելու կարգ սահմանելու լիազորություն: 
Տվյալ դեպքում անդրադառնալով նախագծով սահմանված «Պետական և տեղական ինքնակառավարման մարմին չհամարվող բյուջետային հիմնարկներ» ձևակերպմանը՝ հայտնում ենք, որ պարզ չէ, թե ինչ հիմնարկների մասին է խոսքը, նկատի ունենալով այն հանգամանքը, որ «ՀՀ բյուջետային համակարգի մասին» օրենքի 5-րդ հոդվածի 1-ին մասի համաձայն՝ սույն օրենքի իմաստով բյուջետային հիմնարկներ են բյուջեներից ֆինանսավորվող պետական և համայնքային հիմնարկները: 
ՀՀ աշխատանքային օրենսգրքի 18-րդ հոդվածի համաձայն՝ 
1. Գործատուն աշխատանքային հարաբերության այն մասնակիցն է, որն աշխատանքային պայմանագրի հիման վրա և (կամ) օրենքով սահմանված կարգով օգտագործում է քաղաքացիների աշխատանքը:
2. Գործատու կարող է լինել աշխատանքային իրավունակություն և գործունակություն ունեցող իրավաբանական անձը` անկախ կազմակերպական-իրավական և սեփականության ձևից, գործունեության բնույթից և տեսակից և ֆիզիկական անձը:
Օրենսդրությամբ նախատեսված դեպքերում որպես գործատու կարող է հանդես գալ աշխատանքային պայմանագիր կնքելու իրավունք ունեցող այլ սուբյեկտ (հիմնարկ, պետական կամ տեղական ինքնակառավարման մարմին և այլն):
Ելնելով վերոգրյալից հայտնում ենք, որ վերոհիշյալ իրավական կարգավորումների համատեքստում հստակեցման և պարզաբանման կարիք ունի արդյոք նախագծով նախատեսված՝ պետական և տեղական ինքնակառավարման մարմին չհամարվող բյուջետային հիմնարկների աշխատողների գործատուն հանդիսանում է կառավարությունը, թե՝ ոչ: 
Ելնելով վերոգրյալից՝ հայտնում ենք, որ նախագծով նախատեսված կարգավորումներն ունեն հստակեցման և պարզաբանման կարիք՝ ՀՀ աշխատանքային օրենսգրքի 178-րդ հոդվածի 3-րդ մասի պահանջների համատեքստում:
	






1. Ընդունվել է։
Հաշվի առնելով այն, որ պետական և տեղական ինքնակառավարման մարմին չհամարվող բյուջետային հիմնարկների աշխատողների գործատուն կառավարությունը չի հանդիսանում՝ «Հայաստանի Հանրապետության աշխատանքային օրենսգրքում լրացում կատարելու մասին» Հայաստանի Հանրապետության օրենքի նախագծով (այսուհետ` Նախագիծ) ՀՀ աշխատանքային օրենսգրքի 178-րդ հոդվածի 3-րդ մասի 6-րդ պարբերությունը «նախատեսված» բառից հետո լրացվել է «կամ Հայաստանի Հանրապետության կառավարության կողմից սահմանված» բառերով։

	2. Միևնույն ժամանակ նախագծի վերնագիրում և 1-ին հոդվածում՝ «աշխատանքային օրենսգրքում» բառերից առաջ անհրաժեշտ լրացնել «Հայաստանի Հանրապետության» բառերը: Սույն դիտողությունը բխում է «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջից, որի համաձայն՝ օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, օրենքի ընդունման տարին, ամիսը (տառերով), ամսաթիվը, հերթական համարը և «օրենք» բառը:
	2. Ընդունվել է։
Նախագծում կատարվել է համապատասխան փոփոխություն։

	8. Վարչապետի աշխատակազմի իրավաբանական վարչություն (Աշխատանքի և սոցիալական հարցերի նախարարություն է ուղարկվել Վարչապետի աշխատակազմի ղեկավարի 13.06.2022 N 02/11.8/19729-2022 հանձնարարականով)
	13.06.2022 թ.

	
	

	ԵԶՐԱԿԱՑՈՒԹՅՈՒՆ
««Հայաստանի Հանրապետության աշխատանքային օրենսգրքում լրացում կատարելու մասին» Հայաստանի Հանրապետության օրենքի նախագծին հավանություն տալու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ
	

	1. Նախագծի 1-ին հոդվածի 2-րդ ենթակետով նախատեսվում է ՀՀ աշխատանքային օրենսգրքի 178-րդ հոդվածը լրացնել 3.1-ին մասով, համաձայն որի՝ պետական և տեղական ինքնակառավարման մարմին չհամարվող բյուջետային հիմնարկների աշխատողներին բարձրլեռնային վայրերում աշխատելու համար սույն հոդվածի 3-րդ մասի 6-րդ պարբերությամբ սահմանված լրավճար վճարելու կարգը սահմանում է ՀՀ կառավարությունը: Սակայն, նշվածից որոշակիացված չէ, թե բարձրլեռնային վայրերի ցանկը ում կողմից է սահմանվելու։ Հարկ է նշել, որ ներկայումս առկա է կառավարության համապատասխան որոշում, որով սահմանվում է բարձրլեռնային բնակավայրերի շրջանակը, սակայն այդ որոշումը տվյալ պահի դրությամբ լիազորող նորմ չունի և հետագա կիրառելիության տեսանկյունից խնդրահարույց է։
	1. Ընդունվել է։
[bookmark: _GoBack]Նախագծի 1-ին հոդվածի 2-րդ կետում  կատարվել է համապատասխան լրացում, որով սահմանվելու է տվյալ կարգավորման իմաստով որոնք են հանդիսանում բարձրլեռնային բնակավայրերը։ Մասնավորապես՝ նախատեսվել է, որ «Սույն մասի իմաստով բարձրլեռնային բնակավայրերի շարքին են դասվում ծովի մակերևույթից 2000 և ավելի մետր բարձրության վրա գտնվող բնակավայրերը, որոնց ցանկը սահմանվում է Հայաստանի Հանրապետության կողմից:»։

	9. Վարչապետի աշխատակազմի կադրերի և անձնակազմի կառավարման վարչություն (Աշխատանքի և սոցիալական հարցերի նախարարություն է ուղարկվել աշխատանքային կարգով)
	27.06.2022 թ.

	
	

	«Նախագծով առաջարկվում է՝ ՀՀ աշխատանքային օրենսգրքի 178-րդ հոդվածը լրացնել 3.1-ին մասով, համաձայն որի՝ պետական և տեղական ինքնակառավարման մարմին չհամարվող բյուջետային հիմնարկների աշխատողներին բարձրլեռնային վայրերում աշխատելու համար նույն հոդվածի 3-րդ մասի 6-րդ պարբերությամբ սահմանված լրավճար վճարելու կարգը սահմանում է կառավարությունը: Վերոգրյալի հաշվառմամբ հարկ է նկատել, որ բարձրլեռնային բնակավայրերի ցանկը հաստատված է կառավարության 27.11.1998 թվականի N 756 որոշմամբ: Նշվածը համահունչ է նաև «Վարչատարածքային բաժանման մասին» օրենքի հասկացություններին: Վերոգրյալով պայմանավորված առաջարկում ենք Նախագծում «վայրերում» բառերը փոխարինել «բնակավայրերում» բառերով:»
	Ընդունվել է։
Նախագծում «բարձրլեռնային վայր» եզրույթը փոխվել է՝ «բարձրլեռնային բնակավայր» եզրույթով։

	10. Փոխվարչապետ Համբարձում Մաթևոսյանի գրասենյակ (Աշխատանքի և սոցիալական հարցերի նախարարություն է ուղարկվել աշխատանքային կարգով)
	27.06.2022 թ.

	
	

	«Հայաստանի Հանրապետության աշխատանքային օրենսգրքում լրացում կատարելու մասին» Հայաստանի Հանրապետության օրենքի նախագծի (այսուհետ՝ Նախագիծ) վերաբերյալ փոխվարչապետ Համբարձում Մաթևոսյանի գրասենյակի դիտարկումները հանգում են հետևյալին․
 Անհրաժեշտ է հստակեցնել, թե ում կողմից, ինչ ակտով է սահմանված (սահմանվելու) բարձրլեռնային վայրերի ցանկը, կամ՝ որոնք են այդ վայրերի դասակարգման չափանիշները՝ միևնույն ժամանակ հաշվի առնելով, որ «Հայաստանի Հանրապետության բնակավայրերն ըստ բարձունքային նիշերի դասակարգելու մասին» Հայաստանի Հանրապետության Կառավարության 1998 թվականի նոյեմբերի 27-ի N 756 որոշումն օգտագործում է «բարձրլեռնային բնակավայր» եզրույթը։
	Ընդունվել է։
Նախագծում «բարձրլեռնային վայր» եզրույթը փոխվել է՝ «բարձրլեռնային բնակավայր» եզրույթով։

	Բացի այդ, պետք է նաև նկատի ունենալ, որ «Պետական և տեղական ինքնակառավարման մարմին չհամարվող բյուջետային հիմնարկների աշխատողներին բարձրլեռնային վայրերում աշխատելու համար լրավճար վճարելու մասին» Հայաստանի Հանրապետության կառավարության 2015 թվականի հոկտեմբերի 22-ի N 1222-Ն որոշման մեջ, որի իրավական հիմքերի ապահովմանն է ուղղված սույն Նախագիծը, հղում է կատարված «Իրավական ակտերի մասին» Հայաստանի Հանրապետության օրենքին, որը ուժը կորցրել է 2018 թվականին։ Նշված օրենքով կարգավորված հարաբերությունները ներկայումս կարգավորվում են «Նորմատիվ իրավական ակտերի մասին» Հայաստանի Հանրապետության օրենքով։
	Ընդունվել է։
Լիազորող նորմի ընդունումից հետ համապատասխան փոփոխություն կկատարվի ՀՀ կառավարության 2015 թվականի հոկտեմբերի 22-ի N 1222-Ն որոշման մեջ։



